Na osnovu člana 15. stav 1. Zakona o principima lokalne samouprave u Federaciji Bosne i Hercegovine ("Službene novine FBiH" broj 49/06; 51/09),  člana  27. stav (1) tačka đ) Zakona o lokalnoj samoupravi Unsko-sanskog kantona („Službeni glasnik Unsko-sanskog kantona“, broj: 8/11), a u vezi sa članom 123. Statuta Općine Bužim („Službeni glasnik Općine Bužim" broj: 12/15), načelnik  Općine  Bužim   d o n o s i
PRAVILNIK
o planiranju i praćenju i vrednovanju godišnjeg rada općinske uprave 
i izvještavanju  u općinskoj upravi  Općine Bužim
Član 1.
(1) Ovim Pravilnikom o planiranju, praćenju i vrednovanju godišnjeg rada općinske uprave i izvještavanju u općinskoj upravi Općine Bužim (u daljem tekstu: Pravilnik) uspostavljaju  se, u okviru općinske uprave, standardne metode godišnjeg planiranja rada općinske uprave, te praćenje, vrednovanje i izvještavanje o godišnjem radu općinske uprave i realizaciji planova, (u daljem tekstu: PPVI aktivnosti) u Općini Bužim. 
(2) Pravilnikom se osigurava i adekvatno učešće relevantnih subjekata, a prvenstveno zaposlenih u općinskoj upravi, odnosno u službama i drugim unutrašnjim organizacionim jedinicama u realizaciji svake od navedenih faza u procesu implementacije strateško-programskih prioriteta i obavljanja redovnih poslova.

(3) Prilozi uz Pravilnik čine sastavni dio Pravilnika:
1. Dijagram toka,
2. Spisak propisa relevantnih za obavljanje PPVI
 aktivnosti,
3. Obrazac/format godišnjeg plana rada organa uprave Općine Bužim
4. Obrazac/format godišnjeg plana rada službe u okviru općinske uprave (uključujući i pomoćni obrazac godišnjeg plana rada odjeljenja, sa aktivnostim u Excel formata),
5. Obrazac/format kalendara praćenja realizacije godišnjeg plana rada općinske uprave,
6. Obrazac/format (polugodišeg i godišnjeg) izvještaja o realizaciji godišnjeg plana rada organa uprave Općine Bužim,
7. Distribuciona lista.

Član 2.
(1) Pravilnik se primjenjuje na operacionalizaciju i implementaciju Strategije razvoja općine Bužim za period 2011. - 2020.godine („Službeni glasnik općine Bužim“, broj 3/11), te revidiranu strategiju 2017-2020 i  na redovne poslove općinske uprave.
(2) Pri izradi Pravilnika i definisanju PPVI aktivnosti,  pored Strategije iz prethodnog člana korišteni su propisi iz oblasti planiranja, praćenja i izvještavanja o izvršenju budžeta, kao i drugi propisi koji regulišu nadležnosti i funkcionisanje općinske uprave (Prilog br.2).

Član 3.
(1) Pojmovi koji se koriste u ovom Pravilniku imaju sledeće značenje: 

· Godišnje planiranje – definisanje redovnih aktivnosti proizašlih iz zakonom definisanih nadležnosti/odgovornosti jedinica lokalne samouprave (u daljem tekstu: JLS) i aktivnosti na godišnjem nivou, koje će općinska uprava JLS, uključujući načelnika i unutrašnje organizacione jedinice, odnosno službe (u daljem tekstu: UOJ), preduzeti kako bi se sproveli strateški i drugi programski dokumenti, a rezultira izrađenim Godišnjim planom rada općinske uprave.

· Praćenje (monitoring) - sistematično i kontinuirano sakupljanje, analiziranje i korištenje podataka u procesu provođenja, u svrhu mjerenja napretka ostvarivanja postavljenih ciljeva i indikatora i preduzimanja odgovarajućih mjera s ciljem eventualnih korekcija. 

· Vrednovanje - proces kojim se ocjenjuje ostvareni uticaj i značaj intervencije, odnosno programa, projekta ili sveukupnog godišnjeg plana JLS, prema ranije definisanim kriterijima, i čime se takođe određuju progres i postignuća prema postavljenim ciljevima i ishodima. 
· Izvještavanje – priprema dokumenta koji sadrži podatke i informacije o realizaciji planiranih aktivnosti na godišnjem nivou koji proizilaze iz redovnih i prenesenih nadležnosti JLS, iz poslova i prioriteta utvrđenih strateškim i drugim programskim dokumentima JLS, a na osnovu nalaza praćenja.

· Godišnji plan rada JLS – skup redovnih aktivnosti i aktivnosti implementacije strateških i drugih programskih dokumenata koje će jedinice lokalne samouprave preduzeti u toku godine. Priprema se na osnovu budžeta, programa rada načelnikaa i općinske uprave, programa rada predstavničkog organa, godišnjeg plana implementacije razvojne strategije i godišnjeg programa javnih investicija.

· Godišnji plan rada unutrašnjih organizacionih jedinica JLS - dokument koji se kreira za određenu godinu za svaku pojedinu unutrašnju organizacionu jedinicu/službu u JLS i sadrži njene ciljeve, strateško-programske i redovne poslove sa precizno određenim odgovornim osobama i sa rezultatima definisanim na godišnjem nivou, proračun/budžet, opis mjerenja i izvještavanja o uspješnosti rada, te podatke o ljudskim resursima.

· Izvještaj o realizaciji Godišnjeg plana rada JLS - dokument koji daje polugodišnji i godišnji pregled i analizu ostvarenja rezultata definisanih Godišnjim planom rada JLS za strateško-programske i redovne poslove. 

· Program rada predstavničkog organa - program rada na godišnjem nivou koji sadrži planirane aktivnosti iz nadležnosti općinskog vijeća i način ostvarivanja, a koje proizilaze iz zakona, Statuta Općine, odluka i drugih akata.

· Program rada načelnika - program rada na godišnjem nivou kojeg predlaže načelnik
 općine, a usvaja općinsko vijeće, a koji definiše zacrtane programske ciljeve te planirane aktivnosti načelnika za određenu godinu, te služi kao osnova izrade Godišnjeg plana rada JLS. 

· Budžet JLS – predstavlja pregled planiranih prihoda i rashoda za period od jedne godine JLS kojeg na prijedlog načelnika razmatra i usvaja općinsko vijeće, a u skladu sa relevantnim pravnim okvirom. 

· Program javnih investicija - (u daljem tekstu: „PJI“) je trogodišnji dokument koji donose nadležna izvršna tijela na nivou entiteta u FBIH/kantona, u cilju upravljanja i koordinacije sredstvima razvoja. Obuhvata i razvojne investicione programe koji direktno doprinose realizaciji razvojnih ciljeva postavljenih u strateškim dokumentima. Pri tome, PJI na nivoima višim od lokalnog može da sadrži projekte kandidovane od strane JLS. 

· Strategija integrisanog lokalnog razvoja - plan koji služi za usmjeravanje resursa i upravljanje procesima ekonomskog i društvenog razvoja i zaštite životne sredine, kako bi se obezbijedilo kontinuirano i dugoročno unapređenje lokalne zajednice.

(2) Skraćenice koje se koriste u ovom Pravilniku imaju sledeće značenje:
· PPVI - planiranje, praćenje, vrednovanje i izvještavanje
· JURA – Jedinica za upravljanje razvojem,
· JLS – jedinica lokalne samouprave,
· UOJ - unutrašnja organizaciona jedinica,
· PJI - program javnih investicija,
· DOB - dokument okvirnog budžeta.
Član 4.
Za primjenu odredaba ovog Pravilnika odgovorni su svi akteri upravljanja razvojem  na način: 
· Načelnik - za nadzor nad primjenom Pravilnika u pogledu procedura i dodijeljenih  aktivnosti; 

· Rukovodioci UOJ - za nadzor nad primjenom Pravilnika u pogledu procedura i dodijeljenih aktivnosti; 

· JURA - za pravilnu primjenu  Pravilnika;
· UOJ - sa precizno definisanim odgovornostima izvršilaca - za pravilnu Primjenu Pravilnika.

Član 5.
Tok PPVI aktivnosti,  koje su predmet ovog Pravilnika, prikazan je dijagramom
, koji na pregledan način ukazuje:

· koji su ulazni dokumenti unutar JLS ključni za realizaciju aktivnosti,
· koje se ključne aktivnosti sprovode  i ko su nosioci tih aktivnosti,

· koji su izlazni dokumenti, kao rezultati provedenih aktivnosti  i koji 

· su  rokovi za realizaciju potrebnih aktivnosti.
. 

Član 6.
Aktivnosti planiranja  odvijaju se kroz:

a) Definisanje prioriteta za narednu godinu na osnovu strateško-programskih dokumenata:
1) Razmatranjem strateško-programskih dokumenata (Integrisane strategije razvoja i Plana implementacije sa indikativnim finansijskim okvirom 1+2) definišu se strateško-programski prioriteti za narednu godinu i izrađuje se nacrt Plana implementacije sa indikativnim finansijskim okvirom 1+2 (za prvu godinu implementacije ulazni podaci za Plan implementacije sa indikativnim finansijskim okvirom 1+2 se preuzimaju iz Integrisane strategije razvoja, dok se za svaku sljedeću godinu polazi od prethodnog Plana implementacije sa indikativnim finansijskim okvirom 1+2 koji se razmatra i dopunjava projektima iz Integrisane strategije razvoja čija implementacije počinje u toj godini).   
2) U skladu sa navedenim  utvrđivanje strateško-programskih prioriteta za narednu godinu započinje izradom nacrta Plana implementacije kao osnove za dalji proces planiranja. Ovi prioriteti se dalje ažuriraju i usaglašavaju tokom procesa izrade (nacrta i prijedloga) budžeta za iduću godinu. 
3) Ukoliko, tokom procesa planiranja dođe do značajnih promjena regulatornih, tehničkih ili finansijskih okolnosti koje mogu uticati na implementaciju pojedinih strateških prioriteta, JURA i Kolegij rukovodilaca, revidiraju informacije za te projekte te ažurirani Plan dostavljaju općinskim službama i drugim relevantnim akterima.
4) Nosioci prethodno opisanih aktivnosti su:  JURA i Kolegijum rukovodilaca.

5) Rok za realizaciju opisanih aktinosti je  15. april
b)  Izrada Nacrta planova rada unutrašnjih organizacionih jedinica (UOJ) za narednu godinu:
1) Na osnovu ažuriranih ključnih dokumenata (Integrisana strategija razvoja, Plan implementacije sa indikativnim finansijskim okvirom (1+2),  DOB, Uputstvo za pripremu nacrta budžeta/Priručnik o pripremanju Nacrta budžeta, Program javnih investicija, Izvještaj (nacrt izvještaja) o realizaciji godišnjeg plana rada JLS, Pravilnik sa sistematizacijom, Prijedlozi aktivnosti UOJ za Program rada Općinskog vijeća i Općinskog načelnika, Program rada sistema obuke za zaposlene u JLS i Prijedlozi edukacija za Plan obuke JLS /interni/) pristupiće se izradi Nacrta planova rada za narednu godinu, u definisanom formatu plana rada UOJ, koji obuhvata strateško-programske prioritete i redovne poslove, te služi kao osnova za definisanjnje budžetskih zahtjeva UOJ.

2) Nosioci propisanih aktivnosti iz podtačke 1 tačke b, su unutrašnje organizacione jedinice (priprema nacrta - zaposleni, finalizacija i odobravanje - načelnik UOJ).
3) Rok za realizaciju aktivnosti iz tačke b ovog člana je  15. avgust
c) Usaglašavanje Nacrta planova UOJ sa Nacrtom budžeta JLS za narednu godinu i eksternim finansijskim sredstvima:

1) Usaglašavanje  dijela koji se odnosi na UOJ, izvršiće zaposleni u UOJ zaduženi za izradu plana i izvršioci u UOJ zaduženi za finansije (budžet/proračun). 
2) Saglasnost na izrađeni nacrt plana rada UOJ, koji je usaglašen sa nacrtom budžeta/proračuna daju rukovodioci svake UOJ i Služba nadležna za finansije.
3) Nosiloci opisanih aktivnosti su UOJ i Služba nadležna za finansije.
4) Rok za izradu: 01. oktobar.
d) Izrada nacrta godišnjeg plana rada JLS:

1) Nacrt godišnjeg plana rada JLS sačiniće se objedinjavanjem nacrta planova rada UOJ koji su usaglašeni sa budžetom/proračunom i eksternim izvorima finansiranja. Kao osnova za izradu koriste se ažurne verzije relevantnih dokumenata (Integrisana strategija razvoja, Nacrt Programa rada Općinskog vijeća i Općinskog načelnika, Program rada sistema obuke za zaposlene u JLS i Nacrt Plana obuke JLS /interni/).

2) Nosioci aktivnosti izrade nacrta godišnjeg plana rada JLS su: JURA i Kabinet/Stručna služba Načelnika.
3) Rok za pripremu nacrta godišnjeg plana rada je  30. oktobar.

e) Usklađivanjnje Planova rada UOJ i Godišnjeg plana JLS sa usvojenim budžetom JLS i eksternim izvorima finansiranjnja te ostalim relevantnim dokumentima: 
1) Finalne verzije dokumenata, koje će biti već raspoložive, uporediće se u pogledu relevantnih elemenata i izvršiće se njihovo usklađivanje/sinhronizovanje. Sve stavke u Godišnjem planu rada JLS treba da budu identične sa relevantnim stavkama navedenih vezanih dokumenata (planovima rada UOJ, Planom implementacije sa indikativnim finansijskim okvirom (1+2) te usvojenim budžetom/proračunom JLS. 
2) Rezultat prethodno opisanog procesa je izvršena operacionalizacija godišnjih strateško-programskih prioriteta i prioriteta iz redovnih aktivnosti u godišnji plan JLS i planove UOJ.
3) Nosilac aktivnosti usklađivanja su UOJ, JURA, Načelnik JLS.
4) Rok za usklađivanje teče od dana usvajanja budžeta do 15. januara  godine za koju se donosi plan.

f) Donošenje Godišnjeg plana rada JLS:

1) Navedeni plan će donijeti načelnik JLS.
2) Rok za donošenje Plana je  15. januar godine za koju se donosi plan. 

Član 7.
Ključne aktivnosti praćenja su: 
a) Priprema kalendara za praćenje realizacije godišnjeg plana rada JLS 
1) Kalendarom se određuju  aktivnosti, rokovi i nosioci u procesu praćenja, a rezultira izradom Kalendara za praćenje realizacije godišnjeg plana rada JLS u definisanom formatu.

2) Nosioci aktivnosti na izradi kalendara su Načelnik, JURA, Kolegijum rukovodilaca.
3) Rok za izradu Plana je  31. januar godine za koju je donesen plan. 

b) Provođenje praćenja realizacije godišnjeg plana rada JLS
1) Praćenje realizacije u skladu sa kalendarom praćenja, obezbjeđuje povratnu informaciju o statusu implementacije projekata i mjera te strategije u cjelini.
2) Praćenje obuhvata prikupljanje podataka i unos u bazu - Alat za praćenje implementacije strategije  (APIS), te analizu podataka o implementaciji projekata, mjera i redovnih poslova, kao i informisanje relevantnih subjekata o toku i eventualnim odstupanjima od utvrđenog plana u okviru pojedinih intervencija. Na tom osnovu se mogu definisati i implementirati korektivne mjere, prema proceduri sistema upravljanja kvalitetom o korektivnim mjerama. 

3) Nosioci aktivnosti praćenja su : Načelnik, JURA, Kolegijum rukovodilaca.
4) Rok za provođenje aktivnosti praćenja je počev od 01. februara, kontinuirano. 

Član 8.
a) Izrada Polugodišnjih izvještaja o realizaciji planova rada UOJ se vrši na osnovu Godišnjih planova rada UOJ prikupljanjem podataka i praćenjem realizacije godišnjih planova rada u definisanom Obrascu polugodišnjeg izvještaja o realizaciji planova rada UOJ i daje osnovu za uočavanje napretka u realizaciji planova rada UOJ, kao i za uočavanje eventualnih odstupanjnja u pogledu implementacije plana. 

Nosilac aktivnosti: Izrada-zaposleni u UOJ / razmatranje i odobrava-rukovodilac UOJ.

Rok: 1. juli godine za koju je donesen plan.
b) Razmatranjnje Polugodišnjih izvještaja o realizaciji planova rada UOJ rezultira Zaključcima i preporukama / korektivnim mjerama koje je potrebno preduzeti u slučaju da su uočena značajna odstupanja od planova rada UOJ. JURA sumira informacije o dotadašnjem procesu realizacije planova i pruža tehničku podršku u formulisanju zaključaka i preporuka, kao i korektivnih mjera ukoliko su potrebne.

Nosilac aktivnosti: Načelnik i Kolegijum rukovodilaca.

Rok: 31. juli godine za koju je donesen plan.
Član 9.
a) Izrada Godišnjih izvještaja o realizaciji planova rada UOJ i objedinjavanje u Godišnji izvještaj o realizaciji godišnjeg plana rada JLS 
1) Objedinjavanje godišnjih izvještaja o realizaciji planova UOJ dovodi do pripreme /izrade  Godišnjeg izvještaja o realizaciji godišnjeg plana rada JLS, koji sadrži informacije o realizovanim aktivnostima svih UOJ i daje osnovu za uočavanje napretka u realizaciji planova rada UOJ i JLS kao cjeline,  kao i za uočavanje eventualnih odstupanja u pogledu implementacije plana.
2) Godišnji planovi rada UOJ i JLS su polazna osnova, kao i podaci i informacije prikupljeni iz relevantnih izvora i objedinjeni u APIS-u, a u izradi se  koriste Obrasci godišnjeg izvještaja o realizaciji planova rada UOJ i JLS. 

3) Nosioci ovih  aktivnosti su: zaposleni UOJ, JURA i kabinet Načelnika.

4) Rok za aktivnosti je  15. april naredne godine, u odnosu na godinu za koju se priprema izvještaj.

b) Razmatranje i vrednovanje Godišnjeg izvještaja o realizaciji godišnjeg plana rada JLS:
1) Prijedlog godišnjeg izvještaja  biće razmatran u kontekstu  planiranih i ostvarenih postignuća u predmetnoj godini, koja će biti prikazana u samom  izvještaju. 
2) Eventualne primjedbe, dodatne informacije o procesu realizacije planova UOJ, koje se reflektuju na konačni izvještaj JLS, sa mogućim korektivnim mjerama, sumiraće i obraditi JURA.
3) Nosioci  aktivnosti su: Načelnik, kolegijum rukovodilaca i JURA.
4) Rok: 15. maj naredne godine u odnosu na godinu za koju se priprema izvještaj.

c) Usvajanje Godišnjeg izvještaja o realizaciji godišnjeg plana rada JLS/o radu općinske uprave:

1) Izvještaj o radu razmatran na nivou općinske uprave od strane nosilaca aktivnosti iz tačke b ovog člana, finalno uobličen u skladu istom tačkom ovog člana,  sa  detaljnim pregledom  godišnjih rezultata u implementaciji Plana rada JLS, Šefovi službi podnose Općinskom načelniku na konačno usvajanje. 
2) Nosioci aktivnosti: Šefovi službi kao podnosilac/predlagač godišnjeg izvještaja i Općinski načelnik kao nadležni organ za razmatranje i usvajanje istog. 
3) Rok: 31. maj naredne godine  u odnosu na godinu za koju se priprema izvještaj. 

Član 10.
Ovaj Pravilnik  stupa na snagu osmog dana od dana objavljivanja u „Službenom glasniku općine Bužim“

OPĆINSKI NAČELNIK






                       Zikrija Duraković, dipl.ecc
� Spisak propisa se može raditi kao odvojena lista dostupna svim akterima (što se čini optimalnima) i/ili se, kako je praksa u nekim JLS, može u Pravilniku o unutrašnjoj organizaciji i sistematizaciji radnih mjesta iza svakog opisa posla,  definisati spisak propisa koje je dužno primjenjivati zaposleno lice koje obavlja te poslove.  


� odredbe  Zakona o principima lokalne samouprave u Federaciji Bosne i Hercegovine ("Službene novine FBiH" broj 51/06) i odredbe  Zakona o lokalnoj samoupravi Unsko-sanskog kantona („Službeni glasnik Unsko-sanskog kantona“, broj: 8/11), ne propisuju obavezu postojanja programa rada načelnika, ali uređuju obavezu načelnika da općinskom vijeću podnosi izvještaj o radu JLS i svojim aktivnostima.


� Dijagram toka, radi lakše preglednosti, uključen u PDF formatu u prilozima  Pravilnika.


� Rokovi u dijagramu toka dati su po entitetima  - prvi rokovi su za Republiku Srpsku, drugi za FBiH. Kod konačnog usvajanjnja Pravilnika JLS upisuje rokove entiteta kojem pripada.

